Тема:Хәҙерге башҡорт теле һәм стилистик үҙенсәлектәре .(Современный башкирский язык и стилистические особенности).
   
 Уҡыусыларҙың телмәренә хәҙерге осорҙа юғары талаптар ҡуйыла. Ул орфоэпик, грамматик, орфографик, пунктуацион яҡтан дөрөҫ тә, стилистик яҡтан һәйбәт тә, урынлы ла булырға тейеш. Шуның өсөн  дә мәктәптә телде төрлө яҡтан:

1)уның төҙөлөшө /фонетика, лексика, грамматика /.
2)телдең ижтимағи эшмәкәрлектә ҡулланышы өйрәнелә /телмәр культураһы һәм стилистика /.
     Телдең төҙөлөшөн өйрәнеү методикаһы буйынса билдәле күләмдә тәжрибә тупланһа ла,телмәр культураһы менән стилистиканы өйрәнеү тураһында бындай фекерҙе әйтеп булмай. Сәбәбен телмәр культураһы менән стилистиканың мәктәп программаһына индерелеүенән һәм был мәсьәләләрҙең тейешенсә тикшерелмәүенән  эҙләргә кәрәк.
Стилистика өйрәнеүҙең маҡсаты һәм бурыстары.

     
Стилистика, дөйөм алғанда, үҙенән киңерәк төшөнсәгә эйә булған телмәр культураһы составына ҡарала,уның мөһим бер өлөшөн тәшкил итә.Шуға күрә лә программала стилистика менән телмәр культураһының бергә, тығыҙ бәйләнештә бирелеүе лингвистик яҡтан да, методик яҡтан да үҙен аҡлай.

    
 Уҡыусыларҙың һөйләү һәм яҙыу телмәрен үҫтереүҙә стилистика-телмәр стилдәре һәм уларҙа тел сараларын ҡулланыу законлылыҡтары тураһындағы фән төп урынды ала һәм телмәр үҫтереүҙең фәнни нигеҙен тәшкил итә.Уҡыусыларҙы ул дөрөҫ телмәр оҫталығына өйрәтә.Ә телмәр оҫталығы/икенсе төрлө әйткәндә телмәр культураһы/аралышыуҙың төрлө сфераһында телде, тел сараларын дөрөҫ һәм урынлы ҡулланыу тигән һүҙ ул.”Милли телдең стилистикаһы,-тип яҙҙы В.В. Виноградов, -телдең бөтә өлкәләрен(ярустарын)-өндәр системаһын,һүҙлек составын, фразеологияһын, грамматикаһын үҙ эсенә ала.Әммә уларҙы телмәрҙең төрлө функциональ төрҙәренә бәйләнешле рәүештә, теге йәки был фекерҙе синоним төрлөлөк менән биреү мөмкинлегенән, тел сараларының нескә мәғәнә һәм хис-тойғо биҙәктәрен телмәрҙә төрлөсә файҙаланыу күҙлегенән сығып тикшерә? Тимәк, туған тел тураһындағы фәндең төрлө бүлектәрен(фонетика,лексика, фразеология, грамматика)өйрәнгәндә, тел сараларының функциональ стилдәрҙә ҡулланылыу законлылыҡтарын тикшереү стилистиканың төп маҡсатын һәм бурыстарын билдәләй.
  
Ләкин шуны ла иҫтән сығарырға ярамай:стилистикаға 5- 7 синыфтарҙа маҡсус ваҡыт бирелмәй;стилистиканы фәҡәт лексик- грмматик материал менән паралель өйрәнеү күҙҙә тотола.Стилистик эш тағы уҡыуҙың бәйләнешле телмәрен үҫтереү дәрестәрендә лә ойошторола.Тел дәрестәрендә программа материалын өйрәнеүгә бәйләп,практик алымдар файҙаланыла.Практик алымдарға,иң элек,стилистик йүнәлештәге күнегеүҙәр инә.Стилистик күнегеүҙәрҙең асылы шунан тора:

-улар балаларға билдәле функциональ стилдәр тураһында белеем бирә,тел сараларын көндәлек аралашыуҙа дөрөҫ һәм урынлы ҡулланырға өйрәтә. 

-төрлө стилдә һөйләмдәр һәм текстар төҙөргә,уларҙы стилистик яҡтан камиллаштырырға өйрәтә.
     
 Стилистик маҡсат менән ижади диктант үткәрелә.Уҡытыусы класҡа,диктант яҙыласағы тураһында әйтеп, теге йәки был лексик – грамматик берәмектәрҙе өҫтәү йәки алмаштырыу кәрәклеген белдерә. Унан һуң, уҡыусылар өҫтәргә тейеш булған берәмектәрҙе әйтмәйенсә генә текст уҡыла. Тәүге мәлдәрҙә кәрәкле һүҙҙәр, һүҙбәйләнештәр, һөйләмдәр таҡтаға яҙыла йәки телдән әйтелә. Артабан уҡытыусы тексты әйтеп яҙҙыра өҫтәргә йәки алмаштырырға кәрәк булған урындарҙа ҙур ғына пауза яһай.Был ваҡыт эсендә уҡыусылар ҡушылған эште башҡаралар. Тексты яҙып бөткәс, Бер нисә уҡыусы үҙенең яҙғанын уҡый, үҙе өҫтәгән һүҙҙәрҙе курһәтә. Стилистик берәмектәрҙе изложение яҙғанда ла файҙаланырға булла. Изложенияларға әҙерлек осоронда түбәндәге типтағы күнегеүҙәрҙе үткәреү тәҡдим ителә:

       
Өҙөктөң стилистик биҙәге үҙгәрерлек итеп яҙырға. Ниндәй һүҙҙәрҙе, һөйләмдәрҙе стилистик алымдарҙы ҡулландығыҙ?

      
 Тау башында ҡарағайҙар үҫеп ултыра. Уларҙы беҙҙең ағайҙарыбыҙ һәм апайҙарыбыҙ ултыртҡан. Мин уларҙың, аттарға атланып, ил һаҡларға яуға киткәндәрен хәтерләйем.Уларҙың күбеһен ҡабат күрмәнем.

        
Текстың йөкмәткеһе менән таныштырып, уҡытыусы уның битараф унда яҙылыуын, ниндәй юлдар менән тойғолоҡто көсәйтергә мөмкин булыуын аңлата, көнкүреш миҫалдар килтерә. Стилистик күнекмәләрҙе ҡалынлаштырыу һәм үҫтереү өсөн эпизодик күнегеүҙәр генә етмәй, стилистика менән системалы шөғөлләнергә, лексик – грамматик материалдың стилистик үҙенсәлектәрен һәр ваҡыт асыҡлай барырға кәрәк. Ә инша, изложение яҙғанда, уҡыусылар үҙҙәренән нимә талап ителеүен – йөкмәткене теләһә нисек түгел, ә конкрет стилдә биреү кәрәклеген асыҡ күҙ алдына килтерегә тейештәр. Шул саҡта ғына иншаны йөкмәткеһе тәрән, мәғәнәле, тел саралары төрлө - төрлө һәм бай булла.

         
Тексты стилистик яҡтан төҙәтеү, камллаштырыу өсөн, ғәҙәттә, деформацияланған һөйләмдәр, текстар алына. Деформация текстың йөкмәткеһенә лә, стиленә лә, тел сараларының ҡулланышына ла ҡағыла.

          Уҡыусылар һөйләмдәрҙе абзацтарҙы тәртипкә һалып, хаталарҙы төҙәтеп яҙалар, тәүге вариант менән сағыштыралар, тейешле һығымта яһайҙар.

          Тексты камиллаштырыу, редакторлау алымдарына өйрәтеү йөкмәткеһе яғынан дөрөҫ, ләкин тел сараларын ҡулланыу буйынса махсус ярлыландырылған текст өҫтөндә лә үткәрелә.Был осраҡта уҡытыусы билдәле бепр тексты ябайлаштыра,уның сюжет һыҙығын ғына ҡалдыра.Уҡыусылар шул тексты тейешле лексик – грамматик саралар менән байышалар,тулыландыралар.Аҙаҡ,уҡыусылар үҙ яҙмаларын тикшергәндән һуң,яҙыусының әҫәренән өҙөк килтерә. Һүҙ оҫтаһы тарафынан яҙылған художестволы әҫәрҙең теле уҡыусылар өсөн эталон була, һәм балалар телде оҫта файҙаланыу өлгөһөн күрәләр, тел менән уйлап,һаҡ эш итергә кәрәклеген төшөнәләр.
           Шулай итеп, стилистиканы өйрәнеү уҡыусыларҙы стилистик белемдәр менән ҡоралландыра, һәйбәт телмәр төҙөү күнекмәләре бирә, телдең байлығын күрергә, уны дөрөҫ һәм эффектлы файҙаланырға өйрәтә.

